
~ Galatas ]
Juu'la™ ga“sii’ Paa’ kih' ggh’ jne’
hi~ tadih’ hwa' Galacia

1Tnd” Paa’ laan' apdstol. Pero ja™ he™ gachee’
dsa” jnd’, ni” ja~ kyaah” be” kih' dsa™ na~hfiaan’".
Jesucristo ba’ ga'chee' jnd” kyaah’ Dio hi~ laa’ Taa
2 Siin” juu' la” kyah' hndh” gghn' jee” dsa fieeh”
hndh"ld"kaa” hwa'Galacia. Hi"14"jéé" ggh'jne hi-
tddh’ kyaah” jnd”, koo™ néé' ba’ la' huw'dsé™ kyaa'
jnddh' he” siin” la~. 3 Ngiin” kih' Dio hi~ laa' Taa
jnén" hi” ngiin” kih' Jesucristo Dsa"jggh' jndn’, wa’
kway” he™ llu'kyah' hnéh’, wa’jmeey” hii” tii’ kyah'
hnéh’. 4Jééh” Jesus ga’kwaa' hiiii” ga“juuy’ kwaat”
kih' dso’kye” jndn" mah' 14dy" jne” kih' jmi~gyuu
hliih' 1a™, 14°koo™ hyoh™ dsé' Dio jmee’ jnén’, he”
ba’ hi~ laa’' Tdad' jndn". 5Laja” wa’'la' juuh™ kiyh'
ga’la’jé” joh” jmii’ cha™. Wa’'la'la5ja".

Koo~ ba’ju'hméé” cha™ he™ kyaah’ldd’” jne’

6 Peer” dsaa” dsén” kih' he™ ga'nuun' chah’
ga juh” ga’la"ggh” hndh”kih'Dio hi~ ga“tééh'hnah”
ta’la” kih'he™ llu' dsé’ Cristo, mah' ma~taah' hnah”
kyaah” jyoh” ju'hméé” he~ laah” hnih” llu' ga’
7Pero sa” cha™ ga’ jyoh” jwé' he™ kye™ ju'hméé”.
He™ hnog' ko 1laa” dsa™ kah’gwéh' huw'dsé~ kyah'
hndh” ba” ja~, hi" hnggy' mi~siiy’ ju'hméé” kih’
Cristo. & He"ja~ jwahn’, wa’ tgh” dso’jwii’ né&’
kyaa' jnddh' chermah’ ga“jmee’ jndah' ld'na-, o

chermah’ jaa~ dngel ja' gysuh' kwa' jyoh” juu'
ld’koh” ga’he™ ga™mi“téé'jnddh' hndh’,ja"ba’'la“ja"
wa’ tgh” dso’jwii’ né” kiyh'. 9 Koo~ ka"lah” jwahn’,
ja’ba’ he” ma ngéé” ma jihn jaa'. Cher'mah’
chaa™ hi~ ga’” jiiah” hi~ kwa™ juu' kyah' hndh” he”
sa” la' kwee™ kyaah” he™ ga’heeh' hndh’, wa’ tgh”
dso’jwii’ né” kiyh'.

10 ,Ha™ 14" laah” hndh’? ;Che’ he” hnoon'he~ jan
llu' kyaah” dsa™ he™ ma~hlééhn'ldna", o che” he”
hnoon' he™ jan' llu' kyaah” Dio? ;Che” laah” hnéh’
he” hnoohn”ha~ 14" jee” tih' dsé'dsa™ ki™ jna’? Jé&
da’, wara~ jah” kih' ngoo' ba” jnd” jmeen” 1d7jé"
he” hngg'dsa™, mo“so” laan'jaa™ hi~ jmee” ta” kih'
Cristo.

Dio ba’ga’lleeh™ Paa’mah'lee” apdstol kyaay'

11 @ghn’, hnoon' 14" fieh” hndh” he™ la™. Ja” he~
gwa” kih' dsa”, juhméé” he” kwan™ la~. 12 Sa”
ga'hyohn' kih' dsa™ juu' la~ hi” ni* sa” ga'mi‘téé-
dsa” jnd’. Jesucristo gami‘jndd” kin~ juu' la-,
he~ja” ba"ja™ he™ kyushn™.

13 Ma nuuh™ ba” hndh” 1d’koo™ ma’ ngén” jaa’,
he™ ga“jmeen’ li’koh” téé' jmee” judiu dsa"goon™.
Ha™ koh”sa” ga’la hfiaa” dsén” kyaah"hi~ ga’heeh~
kih' Joo” Dio. Ma’ hnoon' ma” millaan' go~te”
1a°jéé" hi~ he’. 14 Ga'jmee’ ga’ jnd” cha~ga'miih~
la’koh” ga’ jee” 1a7jéé” judiu hi~ laa' koo~ ji~fie”
kyaah’ jnd”. Ga“jmeen’ bii' ga’hgen' 147j€" nuuh”
kih' dsa” ma~gyuh~ kyaa' jnddh'. 15 Pero sa” ga’
ma~lda "chaan” ga’lleeh™ Dio jnd” mah' ja~ leen’
kyaa' bih'. Gatééyh' jnd” kih' he™ Ilu' dséy'
kyaah' jnd”. Hi" la’koh” ma’ ga“tih' dséy’, 16ja~ga’

ga'mi‘jnddy” jooy kin® mah' kwan'juu' kiyh' kih'
dsa” hi~ sa” laa' judiu. Pero sa” ga’hnaahn™ ni”
jaa~ dsa” mah' ma’ siiyh” jnd” ha™ 14" 1a' juu' he”
ma’kwan'. 17Ni”sa” ngaahn'ta” Jerusalén na’jéén”
hi~ laa’ apédstole jdad' ga”1a° koo™ jnd’. La chah” ja~
ngoon'ta” hwa' Arabia ba’, (koo™ hwa'kii” jee’ sa”
kwa” ni” miih™). Ma'ngéé” he™ ja~, ngoon' ka-1ah’
ta” Damasco.

18 Ma"hya” hné” jiTfie’, ja ga’ ngaahn' ta’
]erusalen na’jeén” Pee’hi" ga ]an kyaayh gya hiia’
jmii’ jee” ja~. 19Ni" sa” ga“jeen’ ga’ jiiah’ apostole,
ma’la” Jacobo dsa fiuzh™ ggh™ Dsa"jggh' jnan’
ba’ ga‘jeen’. 20 Jmeen” dsoo’, Dio ba’ fie” sa” cha”
ta“juun' he~ siin” kyah' hnéh”la".

21 Mangéé” he™ ja~, fieen’ ta” hwa' Siria kyaah’
Cilicia. 22 @gh'jne” hi~ tddh” la’kaa™ hwa' Judea,
hi~ dsa"fiee” kwaat™ kih' Cristo sa” ma” kyuuy”
jnd”. 23 Koo~ ma” nuuy~ lla” dsa” juu' ki jnd”:
“Dsafiuuh™ hi~ ma’ jmee” hfiaa™ dsé' kyaa' jnddh
'he’, na' ngéy” kway” juu' he” ma~dsoo” dsé~ jne’
la-, ja"ba’ juu' he” ma hnggy' ma’ heey'jii"”
24He"ja” ga'jmeey juuh™ kih'Dio ld" ma’ ga nuuy”
kin™.

2

La’jéé” apostole gaheeh” bih' Paa’

1 Ma~hya™ gya'kye” ji"fie”, ja'ga’ ngaahn’
ka~lah” ta” Jerusalén ko jgh” kyaah” Bernabé hi”
ma’ jaan” Tito ka"lah’. 2Ga mi’jnda"- Dio kin™ he~
jmee” bii' naahn, he“ja~ ba’ ngaahn' na’jmeehn’
juu'ha” 14" la' juhméé” he” ga’kwan'ta” jee’ tddh’
hi~ sa”laa'judiu. To'né ga’llan'juu' kyaah’ma“la”

hi~ kye™ né” ba’, le” ga” che™ sa” jméda’ he”™ jmeen”
la~ hi"1a°kye™ he™ ga’jmeen’jda". 3 Pero sa” cha”
ga'jayh” ni" miih~. Hi" Tito hi~ ma’ cheh' kyaah’
jnd’, sa” ma’ laay' judiu, dsa~ griego ba” he”. Ni~
la‘ja~ sa” ga’jadyh” jmee” bii' wgh™ jmi"ngo’ kiyh'
la°koo™ téé' jmee” dsa” judiu. 4Sa” ga'ti’ ga'choo’
jnddh’ juu' he” weh” jmi ngo’ kih' dsa” wa'ra™ jah’
kih'sa” ga“taah' ko~llaa’ dsa™ jee’ ma’ tggh’ jndédh’,
hi~ jah”laay' ggh'jne’. Hi~ he’, koo™ ma’” kooy™ juu’
he” ma’kwan™ he™ ma~laa”jne kih' dso’kye™ ta’la”
kih' Cristo Jesus. Sa” ga’la’hnggy' he™ ma’ jah’
jnddh’ moso” na”hfiuuh’ jnddh' kyaah’ ley. Jééh’,
ma’ hnggy' 18~ ma na"hfiuuh’ ja”ba’ jne” kyaah’
nuseh” kih' Moisé. 5 Pero ni” miih~ sa” ga’kwa’
jnadh’ jwé' ma’ jmeey' 1a” lla” dséy'. Hngg™ jndah'
wa’ ja” juhméé” kih' Jesus kyah' hndh” 1a~ ma~la’
ja ba’, mah'sa” dsahii' ju'dsoo”.

6Hi" na’jndd” kye™ né kih' ggh'jne’,ni"miih~sa”
cha™ jayh” he” ma~hladhn™ kyaah'juu' he™ kwan".
Jnd” jwahn™ na’jnday” kyey™ né€’, jééh” sa” ga'téén’
jéén”kiyh'. Kih'koo~ ba’laa'jne’chané Dio. 7 Pero
dsa” he” sa” ga’hay” kin~. Ga’heeh™ bih' he™ h&
goon”ta’he” kwan” ju’hméé” kih'hi~ sa”laa’judiu,
jaba’la” hd" goo~ Pee’ kway ju'hméé” kih' hi~ laa’
judiu. 8 He” ba’ Dio hi~ kwa™ be” kih' Pee” he™ laay"
ap6stol mah' kway' juu' kih' judiu, he” ba” hi~ he’
na-, kwa” be” kin® ka~ldh” he™ laan' apéstol mah'
kwan'juu' kih' hi~ sa”laa'judiu.

9 He"ja~ 1a7jéé" hi~ laa" kwaat™ kye™ né” kih'
gwah”, ga“sooyh' goo~ jndah' kyaah’ Bernabé. Ma’
jééy” laan' ta’ ta’la” kih' he™ 1lu' dsé' Dio kyaah’

jnd’, he ja~ ba’ga’jmidy' jnddh' kwaat™ laa’' jnaéh'
mara ggyh™. Hi” kye™ né” he” chee™ Jacobo, Pee’,
kyaah’ Jwaa™. Ga“jayh”: “Llu’ gondah' hnah” kih’
hi~ sa”laa’judiu mah'ld"ja™ jndah' dsa'ngg' jndah’
kih'hi~ laa' judiu.” 10 Hi" ga“jayh”: “Hngg’ dsooh”
hoh” hnéh” jmeeh' be” kih' hi~ td"fiee”.” Ko~ja~ ba’
jiih' ga“jah” dsa™ he’. Hi’ ma’ra” he” jmee” ba’" jnd’
be” kih'hi~ td flee’.
Ga’juwh’ Paa’ kih' Pee’

11 Ma" ga’lloo’ Pee’ Antioquia ga“jushn’ kiyh'
to’lo” né” dsa”, jééh” laja- hneg' kiyh' kyaah’
he~ hlih' he™ ga‘jmeey” ja~. 12 J44' sa” ga’
ma-lla nda' ko 1llaa’dsa™ hi~ ga'chee' Jacobo, ma’
kuh~ Pee’ ko jgh” kyaah” hi~ sa” laa’ judiu. Pero
ma’ ga’lla'nada’ dsa” judiu he’, ga*téé~ Pee’ hilii’,
ya'hééy' jee’ kih' hi~ sa” laa’ judiu, kih' he™ goyh”
kyaah’ h_i' ga'lla'ndd’' he” hi~ jah” jmee” bii' wgh”
jmi'ngo’ jndn’. 13 Hi" 1d7ja” ga’jmee” jiiah” judiu
ga teey hnuy hi~ 1&87jiih' Bernabé ga“téé~ hiiii’
ma’ ga ]eey ga’jmee’ Pee” to' dsé'. 14 La'koo~
ma’ ga'jéén” dsa” he” mo'so” jmeey lda’koo™ lle’
kih' ju'dsoo” he™ la' ju'hméé’, he ja~ ga“jwiin'
Pee’ chané’ jee’ 1a7jéé” dsa™: “Hne~ laah’ judiu,
ma~teh' ma’ jmeeh™ 14°koh” ma’ téé' jne” jmeen’
mah' ma-lggh' jmeeh~ ko jgh” kyaah” hi~ sa” laa’
judiu. Pero na', ma~teeh' hflaah' mah' jmeeh"
ka~lah” 1a’koh” jah” nueh™ ma~gyuh™ ja™. ¢Che’sa”
fieh’ he™ jmeeh™ wii” kih' hi~ sa” laa’ judiu mi~tey"
nueh” ma~gyuh~ja~, kih' he™ ma~teeh' hfiaah'?”

15He™ ga“lda"chaa” jne’laa' jne’judiu, sa”laa’'jne’
wa’ hi~ cha™ hi~ hi~ jmee” he™ hliih' 1d°koo™ laa’

jiiah” dsa”. 16 Pero na' ma~fie’ ba" jne’, sa” ja' dsa”
llu' chamé’ Dio kyaah’ he™ mi~tey'ley jnédn'. Hneg'
dsoo” dsé~ jne” kih' Jesucristo ba". He ja™ la’kye~
jne’ dsa” judiu ga“jmee’ jne’ dsoo” mah' jmaa’ jne’
kih' Dio kyaah’ he™ ma~dsoo” dsé~ jne’. Pero ja”
kih' he” ma mi~te' jne’ ley. Jééh’ ni~ jaa™ dsa” sa”
ya~hééy' lluu'kih' he™ hggy nush™ja".

17He™ hnggh” jne’ ha™ 1a~ jee” hwéé™ jne” lluu'
ta’la” kih' Cristo, ldja”~ ma’ld"jnd” la’kye~ jne’
judiu laa' jne” dsa” hi~ jmee” dsokye™. ¢Che’
jwa™ jahn” Cristo dséé™ dsoo” he™ tggh” jne’ kyaah’
dso’kye™? Ni” miih~ sa”la'ldja". 18 Hi" cher'mah’
ga'lggn' hgegn™ ka'ldh” ley he” ma~ben', he~
ma-bddhn' hiiiin® dsoo” ba” ja~. 19 Jééh’, 14~ ma’
ga’la'ngéén” he™ 4a~ jmii’ juun” 1a’lle’ ley, ga tun’
he” ma’ kyen’ o”jgh” dsé~ kih'ley. La'la’koh” he~
na-juun’ kih' ley mah' jmeen" ta’he' kih' Dio ba".
20 La" kwaat™ la’koh” he™ ga“juun' ko~jgh” kyaah’
Cristo dsoh” hma~cru”. Mo“so” chaan~ 1" hnoon'
hiiiin™. Cristo hi~ jmee” ko~jgh” kyaah’jna’, he ja~
ba” jmee” chaan™. Hi" 18~ ma~dsoo” ja™ba” dsén”
kih' Joo” Dio, hi~ hnda" jnd” hi* ga'ngééy' hiiiiy’
ga’juuy'ki*jnd”. He"ja~ ba’na” chaan™ na'. 21Sa”
jmeen' ta” koo” he™ llu’' dsé' Dio kyaah’ jne’. Jééh’,
chermah’ ga’ja” dsa™ llu' chané” Dio kyaah” he~
mi~tey'ley, he™ 1a’ ga“juu’ ba’ Cristo.

3
Kih"hema~dsoo” dsé” jne”heja” ba’ldd’ jne’
1 iHe™ ba’ che™ taah™ hndh” dsa” chaa~ Gala-
cial ¢Hii~ ga'mi‘gaa” hndh™? Ga’hlééhn' hnah’

na-hiiaa' 14%jé€- ha™ 14" ga“juu’ Jesucristo dsoh’
hma~cru™. 2Koo~ ga’juu' ngiin” kyah' hnéh”. ;Ha"
1a" ga'tééh” hnah” JmiTlle” Na“jngii'? ;Che” kih'
he™ ga’mi“teh' hnah” ley kih' Moisé, o che” kih'
he” ma~dsoo” hoh” hndh” kih' juu’' he” ma " nush-
hndh’, he“ja~ ga'tééh” hndh” Jmi~lle” Na~jngii ?
3Peer” taah™ hnih’. Ga’lggh' ba’ hndh” llu’, kyaah’
be” kih' Jmille” Na“jngii'. Hi” na' na”, hnooh"~
hndh” gonddh' hndh” ta” chané” kyaah” be” kyah'
hfiaah’ hndh”. 4 ;Che’ sa” ga’jm&da” kyah' hnah”
1a"jé" he” ga'ngééh” hndh™? Go”laan™ ga’jméaa” ba’.
5 Ga’kweééh' Dio hnah” Jmi~lle” kiyh' hi* ngoo’ ba’
jmeey” cha miih~ he~ juh~gaa~ jee’ kyah' hnah”.
¢He'la' jmeey 1d7ja™, che’kih'he™ ga'mi“teh' hnah”
ley o che” kih' he” ma~dsoo” hoh” hndh” juu' he”
ma nueh™ hndh™

6 Ld’la” ga’la’ kih' Abraham. Ga“jmeey” dsoo’
dséy' kih' Dio he-ja~ ga‘jmee” Dio kwaat™ laay"
jaa” hi~ lluu'. 7Heh'l4d%ja", hngg' 1 ngééh” hnah’,
ld"jéé” hi~ jmee” dsoo” dsé' kih' Dio laay"' 1d"koo~
joo” Abraham. 8Jda"ba’ga“jah”juu' kih' Dio ha™ 14~
jmeey' ta” chamé’, he™ jmeey' kwaat™ lluu' hi~ sa”
laa’ judiu chermah’ ga“jmeey” dsoo” dséy'. Jééh’,
llo’joo" ba” gajmee” Dio juu' kih' Abraham ha~
14" 1a' ju'hméé” kiyh', 14~ ma” ga'siiyh™: “Ta’la”
kyah'hne~ ba'mi~jddn” ga’la’jéé dsa™ jmi " gyuu™.”
9 He"ja~ ga’la’jéé” dsa” hi~ jmee' dsoo” dsé' kih'
Dio ma na”jady” ko jgh” kyaah’ Abraham, hi~
ga’lda"dsoo” dsé'jaa’.

10 pero 147jéé" hi~ gania hee ley kih' Moisé,
ma-cha™ dsojwii” né kiyh'. L&koo™ nasii:

“Dso’jwii” ba’ kyaah'147jéé" hi~ sa” tdd” hee” 1a"hii’
né he” nasii” ley ja~.” 11]Jéé™ gote” ba'la', sa
chaa™ni“jaa™ hi~lluu'cha’né Dio kyaah"he™ hgay”
ley. La“la” ba’ na~sii” juu' kih' Dio: “Pero dsa™ hi-
lluu', kyaah” he” ma~dsoo” dséy’', jmee” chaay~.”
12 Ley kih' Moisé sa” hlééh™ kih' he™ jmeen” dsoo”
dsé” jne’. La’la” ba” jah”" ley ja™: “Cher'mah’ hi~
ga'mi“te' kih',1a" ma~jiiyh~ ja"ba’ kyaah’leyja~.”
13 Pero Cristo, kyaah’jma~ kih', ga’lady’' jne’ kih'
dso’jwii” he™ gwa’” ta’la” kih' ley. Ga“heeyh~ ja’
dso’jwii’ né” kiyh' he™ la' kwaat™ jnén'. Jééh’, 1a"1a"
na-sii” ley ja~: “Dsojwii’ ba’ kyaah” 147jéé" hi-
na héé” dsoh” hma~.” 14 Li%ja", ta’la” kih' Cristo
Jestis mi~jaa’ Dio 1a°jéé” hi~ sa” laa' judiu ja"ba’
he” ma~dsoo” dsé~ jne’, hfiah” jne’ Jmi~lle” kih' Dio
he~ ga*badyh~ hiiiiy” kwééyh'jne’".
He™la” hmooh’he”ga’jmee’ Dio kyaah’Abraham
15 Jéé' da’ hndh” gghn' ha™ 14" jmee” jne” hi~
laa' dsa” jmi~gyuu”. Cher'mah’ ga’jmee’ jne” koo~
hmooh’, sa” le” heen” hmooh” ni~ sa” le” jmeen’
na-dsé~ ga’, koo~ had ba” ma“jmeen’” hmooh'.
16 Hi" ga“jmee” Dio koo™ hmooh” kyaah” Abraham,
ga'badyh~ hiiiiy” ha™ 14" jmeey" kih' Abraham hi”
kih' sa’ju” kiyh'. Pero sa” ga‘jah” Dio: “La’ kih'
la‘jéé” sa’ju” kyah'.” He™ ma-jmee” Dio hmooh’
kyaah” jwéé” dsa” wara~ jah” kih' 1a5ja” la’ juu'.
La‘la” ba’ ga’jayh: “La’ kih' ma’la” jaa™ dsa~
kyaah' ba’.” He ja~ ga“hlééyh” kih' jaa~ dsa™ ba’,
hi~ he” he” Cristo. 17 La’la” jwahn™. L& ma’
to'né’ ga’jmee” Dio koo™ hmooh”kyaah’ Abraham.

Ma~ hya kye” hiia”loo” na~dsé” gyii'gya” ji"fie’,
ja~ga’ ja' ley kih' Moisé. Pero ley]a sa” ga “hee’
hmooh” he™ ga‘jmee” Dio jd&'. Sa” ga’jméa” ta’
he~ ga’bdah™ Dio hiii” kyaah” Abraham, wa'ra™
jah” kih' 1d7ja~ la'. 18 Jééh’, chermah’ ga hyoh'
dsa™ hee” ta’la” kih' he™ mi~tey' ley ja”, mo’so”
la' kwaat™ he™ ga’hyoyh' ta’la” kih' he™ ga’bddh-
Dio hiiii” kyaayh’. Pero ga'hyoh' Abraham hee”
la” ga’hyoyh' ba’, 1a’llu’ he™ ga’bddh~ Dio hiiii’
kyaayh'.

19 sHee™ kih' jmaéa’ ley kih' Moisé ja™? La' miih~
he™ na dse ba’ ja, kih he” cha dso’kye” kih'
ja' hi~ laa’ sa]1_1 kih" Abraham 14 kc_)h la' hmooh’
he” ga’bddh™ Dio hfiii’. Heh' 18~ ma’ ganeg'
ley ja, ma’ chaa™ jaa™ dsa” hi~ ga'ngéé' ley ja~
kih' dsa“kyaayh” hi® ma’ tddh” dngele ka"1dh” hi~
ga’kwa’ be’ mah'ngééy'juu'ja”. 20 Pero cher'mah’
jaa~ dsa” lla” dsé' jmee’ koo~ hmooh’ 14"koo™ 1a'
huw'dsé” kih' hiiiiy”, sa” jmee” bii' jiiah” hi~ kwa"
be’ chermah’ld"ja~ la' huw'dsé™ kiyh'. Hi" jaa™ ba’
Dio chaa~, hiiii” bih' ga hlééyh” kyaah” Abraham
la"koo™ ma’ ga'jmeey” hmooh’ kyaayh'.

21 ;che” ha™ ley kih' Moisé kyaah” he™ ga*bddh-
Dio hiiii” jmee'? Ni” miih~ sa” la' 14"ja~. Wa'ra~
jah” kih' cha™ ley he™ kwa' Dio he™ jmee’ chaa~
dsa~, 1aja” ba’ lluu' dsa™ kyaah’ ley ja~, wa'ra~
jah” kih'1a%ja" 1a'. 22Pero né’ley ja  na~sii” 1dala".
Ga’la’jéé” ba” dsa” na hfiuuh” kyaah” dso’kye~.
Mah'1d5a", kih' he” ma~dsoo” dsé~ jne” kih' Jesu-
cristo, hfiah™ jne’ he™ ga“bdah™ Dio hiiii” kway'.

23J4a" sa” ma’ cha” juu' he™ hngg' jmeen’ dsoo”
dsé” jne’, ma’ tggh” jne’ 1d"hih” kih'ley. Ladja” ma’
teoh” jne” 1a7jiih' ga’la“jnad” juu' he™ hneg' jmeen’
dsoo” dsé” jne’. 24 Ley ja~ ma’ hdi~ jne’ jaa' hi’
ma’ jog~ jndn’ mah' tééh' jne” kih' Cristo. Heh'
lda‘ja- hwéé™ jne’ lluu' kyaah” he™ ma~dsoo” dsé-
jne” kiyh'. 25 Na' he” ma~dsoo” dsé~ jne’, moso”
tggh” jne’ kyaah’ley he™ ma”hda~ jne’”.

26 Ga’la“jéé” ba’ jne’ laa' jne’ joo” Dio ta’la”
kih' he™ ma~dsoo” dsé~ jne” kih' Cristo Jesus.
27]ééh"1a7jéé hi” ma"na~saa” jmii~ kyaah' Jmi-lle”
Na~jngii', ma~laay' koo~ kyaah’ Cristo, la' 1d4"koo"~
he™ ma kyeyh’ hmiih™ hméé”. 28 He ja™ koo™ ba’
laa' 147jé€é" jne’ chané” Dio. Jee” oo™ sa” chaa”
hi~ laa' judiu, ni* hi~ laa’ griego, sa” chaa™ hi-
na hnéé’jmee ta’kih'dsa ni"hi~sa"na"hnéé’, sa”
chaa™ dsa’mé” dsa fiueh™. Jaa™ ba’laa' jne” kyaah’
Cristo Jesus. 29 Cher'mah’ laa' jne” kyaa' Cristo,
jaba’ld’ja” laa'jne’sa’ju” kih' Abraham. Hi" cha~
ba hee” jne’ he™ ga’bddh™ Dio hilii” kway'.

1 L&la” na” jwahn™ Jaa™ chih™ hi™ lle’ kih'
hyoh™ he™ ga“tééy” hyoyh™ kih' jmiiy~, ma“ke" 1a'
kwaat™ hyoh™ bih' heey”, kwee™ ba” laay' kyaah’
hi” na"hnéé jmee” ta’ kih' jmiiy~ ta’ko~jiih' mayh".
2He"ja” ba’ chaa™ ta”jwoh' kyaa' chih™ hi* chaa~
hi~ hddy~ 1a%jiih' lloo™ jmii” he™ jah™ jmiiy~ hyoyh”
heey”. 3Ja"ba’ld‘ja” ma’laa' jne’ jaa', takojiih'
sa- ga’ ma~heeh” jne” kih' Cristo. Jiih' ja™ ma’
na hnéé” jne’ ma’ jmee~ jne” la’koo™ téé' dsa”
jmee” jmi"gywu” la”. 4 Pero ma’ ga'dséé' jmii,



Galatas 4:5 Xi Galatas 4:13

ga“chee'Dio joo”hi~ ga“ld"chaa” kih'jaa~ dsa mé’,
hi* ga’ld’chaay™ na‘jnddy” kih' ley. 5 Jay' mah’
lady' jne” hi~ na“hfiuuh” 1a"hih” kih' ley, mah' lee’
jne’mara joo' Dio ba’. 6 Kih' he™ laa’ jne’ ]ooy,
he~ja~ ga“chee' Dio JmiT1le’ kih' gyua~ kyaay' neh”
tuh~dsé” jne’. Hi" ja"ba” Jmi~lle” ja™ hi~ sith™ Dio
la’la™: “Abba”, he” hngg' jah™ tdd kyaan™. 7He ja"
mo~so laa'jne dsa” hi” na”hnéé’, laa'jne’ mara”
jooy” ba’. Hi" kih' he™ laa’ jne” jooy’, hiiah™ ba’ jne’
heen™ he™ kwa'Dio ta’la” kih' Cristo.

Peer-lle'dsé' Paa’ kih' dsa” chaa™ Galacia

8]Jaa' sa” ga’ ma~heeh' hndh” kih' Dio, ma’ laah'
hndh” 1a"koo™ dsa™ hi” na hnéé’, ga’jmee” hndh’
he' kih' 147jéé” dio hi~ na"laa” kaah™ dsa™. 9 Pero
na' ma-kyuuh™ hndh” miih~ kih' Dio. LIu' ga’
he” jwahn™ 1d71a”, ma kyuu™ Dio hnah’. ¢Hee™ ba’
la' ma~jeeh’ hndh” ta” kaluu’ mah' jmeeh™ hnéh’
ld"koo™ téé'dsa” jmee” jmi"gyuu la™,jmeeh™ hnah’
he' kih' juu' he™ sa” kyee” ni” miih~? ¢Che” hnooh~
hnédh” jah' na hnééh’ hndh” ka-1lah” 1a’koh” ma’
tddh” hndh” jaa'? 10 Hggh~ hndh” jmii, jmeeh”
hnih” ld°koo™ téé' dsa~ jmee” kih'ld“jaa™ sih™, hi’
l4"ja” ka“lah" he” jmee” dsa™ la'koo™ ji"fie” hi" he~”
ga’jyoh” jmii" he™ téé'dsa” jmee”. 11He ja” jmeen”
cha"miih~ huw'dsé~ kyah' hnéh’, le” ga~ che™ sa”
ga’jmaad’ta’ he™ gajmeen’jee’ kyah' hnah’.

12 Chuun” kyaah’ hndh” gghn', wa’ la' huu'dsé"
kyah' hndh” 1d°koo~ 1a* huw'dsé™ kin". Ni~ miih~
he™ hlith' sa® cha™ he™ ga’jmeeh” hndh” kin™ 14~
ma’ gyan’ kyaah” hnih’. 13 Neh’ ba’ hnih’, kih' he~
ga’la*dsaah'ba’jnd’, heja~ ba’ ga’kwan' ju'hmég’

kyah'hndh”1a" ma’to né". 14 Make" ga’jééh' hnah’
wii” kih' he™ ma’ dsaahn’, pero sa” ga mi’kwah”
hndh” jnd”. Mara™ he™ ga’jmaah’ ba” jnd” he'
14°koo™ jaa~ angel kyaa' Dio, hi* ga*heeh® ba’ jnad’
ld°koo~ hiiii” Cristo Jesus. 15 ;Hee™ ga’la' kyah'
hnéh™? ¢He la'mo“so”jéé~ hoh”hnah™? Jnd”jmeen”
ju'dsoo” kyah' hndh’, llu' jwérte hoh” hndah” kyaah’
jnd’, 1a7jiih' hnooh™ hndh” ma’ lleh’ hndh” mi'néh’
mah' ma” kwééh' jnd” wa'ra” jah” kih' ma’ le” ba".
16 sChe’ na~hddh” hndh” jnd” kih' he™ ma~hlééhn’
hnéh”ma‘ra ju'dsoo’™?

17 Chaa™ ko™ llaa” dsa™ hnooyh™ ha™ 14" jwé” jee’
lajjwah” hndh” kyaayh’. Pero sa” llu' huu'dsé-
kiyh'. Hnggy' jmeeh' hndh” ta” koo” kyaa' jnadh
' mah' jmeeh' hndh” ta’he' kiyh'. 18 Llu' ba” he~
hndé'dsa™ hndh” cha miih~ pero kyaah” koo™ néé'
ba” huw'dsé™ hi” ga’lda’jé” jmii’ ba’. Ja~ ma’la
ta’kojiih' gyan” kyaah” hndh”. 19 Peer” hnaan”
hnah” gywu™ kyaan™. jHe™ ba’ che™ jii” kin™ kwaat”
kyah' hnah’! La“koo™ la' kih'jaa™ dsa_mé” wa'ra"
ngoo' ga’lda"chaa” gywu~ kyaay', 1d"ja™ la' kin™ he~
hnoon' gonddh' hndh” ta” chamé’ lajiih' leeh’
hnah” 1a"koo~ laa' hiiii” Cristo. 20 Hnoon' wa'ra~
jah” kih' na' ga~juh” tegh” jne” ko jgh”. Ma‘ja~ le’
hlééhn’ hndh” 14" hngg' kyah' hndh’. Jééh' na'sa”
man” go te” he™ huw'dsé” kan' kyah' hnéh’.

Juu'na hmdd’ kih' Agar kyaah’ Sara

21Hndh" hi~ hnge' hee'ley kih' Moisé, ngiin” juu’
kyah'hnah”. ¢Che’sa” ma nush™ hndh”la"koo™ jah”
ley ja™? 22Né& ley ja” na~sii” 1d71la™: Uu' ba’” joo”
Abraham ma’ chaa™. Jaa™ jooy  ga’la"chaa” kyaah’

dsa mé hi” ma’na hnéé hi“jaa~jooy ga’la chaa”
kyaah” ma’ra” méy. 23 Jooy  hi~ ga’ld"chaa”
kyaah’” hi~ na"hnéé& he’, ga’lia'chaay™ li'koh’
dsa“la"chaa™ wa” hi~ cha™ hi™ dsa". Pero joqy’
hi~ ga’ld"chaa™ kyaah’ ma'ra” méy’, ga'la"chaay”
kih' 18"ja” ba” ga’bddh~ Dio hiiii" kyaah” chooy'.
(Hi" na"hnéé he” ma’ chee™ Agar, hi” hi- ma~laa’
ma’ra” méy’ ma’ chee” Sara.) 24 Kyaah' juu' kih'
la"uu” dsa mé” he’, le" hwéé’ ga’ jne’ cha ga'miih~
juu'. Wa’ kye’ da’ jne” kwaat™ la uu” dsa mé” he’
laay' 1a"koh” to' hmooh” he™ ga“jmee” Dio. Koo~
hmooh’ ga“jmee” Dio ta” moh” Sinaild” ma’ ga ngg'
ley kih' Moisé. La"jéé” dsa” hi- ma’ na’jnda” kih’
hmooh” ja~, hi~ he” laa' hi~ na"hnéé ba’. Hi"
hmooh” ja- laa" kwaat™ Agar. 25 Hi" Agar he’
laa' kwaat™ moh” Sinai he™ ngg” hwa' Arabia hi”
laay' 1d’koh” jwii~ Jerusalén he™ hla™ jmi gyuu
la~. Na hnii jwii~ ja~ la’kye™ dsa~ kyaay' kih'
he™ tddyh” jmeey” ta’he' kih' ley ja~. 26 Pero jwii~
Jerusalén he™ ngg” gyuuh', sa” na~hnii, he™ ja~ la’
kwaat™ 1a’koo~ Sara maa' jnén’. 27 Jee’ na~sii” juu'
kih' Dio (jah"1d"1a” kih'1d uu” dsa mé” he’):
Wa’ chaah™ hne™ llu’, hne™ hi~ sa” chaa™ ni” jaa~
gywa” kyaa'
Wa’jéé™ hoh” jweérte, jmee’ cha miih™ miih’,
hne~ sa” ma~jééh' wii’ 1a"koh” ga”jiiah” dsa mé” hi~
dsa~la"chaa™ joo'".
Jééh’, 1la’jwéé” ga’ jooh™ hne™ hi~ ga’ja” hiifi’,
la’koh” ga’ hi~ chaa™ dsa fiush™ kyaa'.
28 Laja” gghn’, laa' jne” ja ba” 1d"koh” Isaac,
jééh” laa’ jne’ joo” Dio 1a°1lu" he™ ga*baayh™ hiiiiy”’

kyaah” Abraham. 29 Pero ld’la” ba’ ga'ngéé” la uu’
joo” dsa mé” he’. Jooy hi~ ga’ld"chaa” la“koh’
dsa’la"chaa™ wa” hi~ cha™ hi™ dsa”, ga'jmeeyh”
Isaac hi~ ga’ld"chaa” kyaah’ be” kih' Jmi~lle” kih'
Dio. Hi" la‘ja~ la' la7jiih' na', jmeeh” dsa™ hi-
ma-laa’ kyaa' Jmi~lle” kih' Dio. 30 Nuu~™ da” ha~
1a" jah” juu' kih' Dio: “Bee” go~te” dsa mé” hi-
na"hnéé na~ kyaah” jooy". Joo” dsa mé” hi~
na hnéé” na” sa” cha™ lle' kih' hyoyh™ ni”~ miih~
ld°koh” te' hyoh” joo” mé& Abraham.” 31 La“ja~
gghn’, sa” laa' jne’ joo” hi~ na~hnéé” he’, laa’ jne’
1a°koo™ joo” mé&” Abraham ba'.

)
Sa”wa’jmee’jne’ta” koo” he” ma nalaa’jne’
1Ga’laé’ Cristo jne’ mah' dsa'toohn’ na~laa’ jne’.
He ja” j&’ hndh” koo™ hweh™ ld’koh” ma~taah’
hndh”na~ ba’. Ta” kwaa™ hnah” hiiaah'leeh” hnidh”
ka~lah”1a"koo™ jaa” hi" na"hnéé jmee™ ta".

2 Nuw~ da’ hnah’, jnd” Paa” jwééhn~ hnéah’.
Cher'mah’ ga*wih” jmi'ngo’ kyah' hnidh” sa” jmaa’
ni- miih~ kyah' hndh” he™ ga“juu’ Cristo. 3 Jwahn”
ka~ldh”la"hméé”. Ga’lajéé" dsa fiwuh™, chermah’
ga wih”jmi ngo'kiyh', jmee” bii' mi~tey'14 hii" n&’
he~ lle’ né ley kih' Moisé. 4 Hndh” hi~ hnooh~
ha™ 14" jee" hwééh” hndh” lluu' kyaah” he™ mi~teh’
hndh”ley, he” ma-jmeeh  hndh” ta” koo” kih' Cristo
ba’ja~. Ma"hwééh~ hndh” jee’ mi~jada"' Dio hnah”.
5 Pero jnddh’, jmee” jnddh' dsoo” dsé~ jnaah' kih'
Cristo kyaah” be” kih' Jmi~lle”, he“ja~ cha™ o7jgh”
dsé~ kyaa'jnddh' hwéé” jndah' lluu’. 6 He” ma~laa’

jne” koo™ kyaah’ Cristo Jesus, sa” cha™ he™ jmee’
che’ ga'W1h' jnn ngo' jnan’ o0 sa” ga'wih’. Koo~ ba’
he™ kyee” jee’ 147j€": he™ dsoo” dsé~ jne’ kih' Dio,
he” mi“jndad™ he™ hnda™ jne” dsakyaahn'.

7 Ma’ ga'ndadh’ ba’ hndh” llu' jaa'. ¢Hii~ na-
ga’ha” kyah' hnédh’, he“ja~ mo“so” hggh~ hnih’
ju'dsoo’? 8Juu' he™ ga“taayh™ hndh'na-, sa”ja'kih'
Dio hi~ ga“tééh' hndh”. 9 (Hi" juu' na™ la' ld"koh”
levadura.) Jééh” “miih~ ba” levadura lee” kaah'
dsa” la'kaa™ koo™ ndd' twka'.” 10 Kye’ ba’ jnd’
0"jgh” dsé~ kih' Dsa"jggh' jnén’, go sa” ]meeh' ga’
hnédh” jyoh” huw'dsé” 1la’koh” ga” he~ ]mee jné’.
Perodsa™ hi- kah gwéh™ huw'dsé” kyah'hnah’, hi~
he” mi~hmaah" kih'147jé” he™ jmeey’, sa” cha™ he”
jmee'wa he” cha™ he™ he™ laay'.

11 @ghn’, ko llaa’dsa” jah"kin  he™ kwa™ ga’jnéd”
juu' he™ jmee” bii' ggh™ jmi ngo" kih' dsa fiuah".
Pero ta“juuy' ba". Jééh’, wara~ jah” kih' ga“tun’
kwan' juu' he” ga’juu’ Jesds dsoh” hma~cru’,
mo~so” cha™ he~ kih' tgh™ wii” kih' dsa”, hi” ld7ja~
mo~so” jmeeh” gyih' jnd”. 12 He"ja~ na” jwahn’,
1a7jéé" hi- kah“gwéh™ huw'dsé” kyah'hnéah’, llu'ga’
hndy' go~te” he™ kyey~ jay'jmi gyuu”la™.

13 Ga'tééh' Dio jne’ gghn', mah' dsatoohn’
na-laa’ jne’. Pero ja~ kih' he ja™ na”, cha™ jwé'
jnan’ jmeen” wa” he™ cha™ he™ 14~ hyoh™ dsé™ jne".
Wa’jmeen’ be” kih'dsa“kyaahn'ba’, kih' he™ hnaa"
jne” ggh' jne’. 14Jee” kih' 147jé" nuuh™ he™ ga’kwa’
Moisé ya~hii' koo™ nush™ la™: “Wa” hnaah™ hnah”
dsa“kyaah” hndh” 148°koh” hnaah™ hfiaah.” 15 Pero
chermah’ kuh~hih” hndh” kih' dsa"kyaah” hnah”

kyaah” he™ hlééh’ hnadh’, leeh” wara~ ga’heeh”
hndh”1a"jéé" dsa"kyaah hnah’.

Sa® jwah” Jmi'lle’ Na'jngii ' kyaah’ he™ ngii’
jmingo’jndn’

16 He"ja™ na” jwahn". Go~taah” hnah” 1a"koo~
jog~ Jmi~lle” kih' Dio kyah' hnéh’, 14"ja~ mo’so”
jmeeh' hndh” he™ ngii” jmi'ngo’ kyah' hnéh’.
17 Hngg' jmi ngo’ jnén’ 1a7jé" he™ sa” sooh™ kih'
Jmi~lle” hi® 147jé" he™ hngg' Jmi-lle’, sa” jeeh'
kyaah” he™ ngii” jmi ngo’' jnén". La"to” ba’lla”dséé’
he~ja~sa”kwa” jwé'jmeeh' hndh” 14" ngii” jmi ngo’
kyah' hndh”. 18 Pero chermah’ ga'nddh” ba’ hnah’
14°koo ™ jgg” Jmi~lle”kyah'hndh’, mo“so”na"hnééh’
ga’hndh” jmeeh' hndh” ta’he'kih'ley.

19 IJnd"’hd” ba” 1a' 1d7jé" he™ hliih' he™ hweéé-
tuh~dsé’ dsa™ jmi"gyua”. Dsa mé” dsa fiush™ hi~
kaah™ hi~ sa” laa" kyaa', hi~ kaah™ wa” hi~ cha~
hi~, hi~ mi“sah” hfiii” kyaah” he™ hliih', hi~ jmee”
1d7jé" he~1la'o hih™. 20Jmé&4dy~ jegh' dio hi- na~laa"
kaah™ dsa”, jmeey” ji'nah’, na"hggyh’, hneey",
lliyh", lleey’, teey~, hi~ jmee” to' nda’, hi~ hnaah~
ma’la” hi~ tih™ dséy’, 21 hi~ wii” dsé’, hi~ jngiih,
llaheeyh™, jmeey” he~ lla” dséy' jee” té~ jmii, hi”
jmee” gyih' jyoh” he™ hliih'. Ma fieh” ba” hnih’,
sa” heyh' ya‘jwii' kih' Dio 147jéé" hi~ jmee” 147ja",
ja~ba’la’koh” ga’jwééhn' hndh” jaa".

22 Pero kyaah’ be” kih' Jmi~lle” Na“jngii ' ba’
hweéé~ 147" he™ la™: he™ hndd' dsa” ggh”, he”
jéé~ dsé' dsa”, he™ hii” tii’ dséy', cha™ 0"jgh” dsé"
kiyh', he™ tih~ dséy' dsa"kyaayh’, llu' dséy’, mi~tey’
juu' kiyh', 23 hwaay’, hady~ hfiiiy’. Ni” miih~ sa”

ha” ley kih'147jé" he™ la™. 24La"jéé" hi~ laa’ kyaa’
Cristo Jesus ma~bey'147jé" he™ ngii~ dséy’, la’koo~
he” ma na-juuy ba’la' kih' he™ hliih' he™ ma’ hee’
dséy'. 25 Na' he~ jiih" jne” kyaah” be” kih' Jmi~1le’
kih' Dio, he“ja~ jmee” bii' jnén' dsa’ngg' jne’ ta”
chané” la’koo™ jah” Jmi~lle”. 26 Ta™ wa’ jmaan’
hfiaan' kaah’, sa” wa’ llaan” dsa~ hnii~, sa” wa’
jmeen’ wii” dsé” jne” kyaah’ dsa"kyaahn'.

6
Hngo'jmee’jne’be’ kih' ggh’ jne’

1 @ghn’', wara~ ga’tah” jaa~ ggh' jne” kyaah’
he~ hliih', hngg' go’chaah’ hnih’, hndh” hi~ tddh’
14°koo~ jog”~ Jmi~lle” kih'. Jmee” hndh” hwaah’
kyaayh” hi~ leeh™ hnédh’, le” ga~ che™ né& ja~
ganddh' hndh” ka“lah’. 2Ja~ kwah~ hndh” be’
kih' dsa"kyaah’ hndh” ma” he™ chaay~, la jwé” ja~
mi~teh® hndh” nush™ kih' Cristo. 3 Cher'mah’ jaa~
ggh' jne’ laay”: “Peer” jggh' jnd™”, mah' sa” cha~
he~ laay' ni” miih~, he™ mi~gaay™ hiiii" bih' ja~.
4La‘jaa” lajaa” jne” hnge' kyen” kwaat™ ha~ 14~
gangg jne’. Cher'mah’lii” jne’ jmee” jne” 1lu/,
ja'ga’ sooh™ jndn' chaa™ jne” llu'. Pero ta” wa’
jéé” jne” kih' ggh’ jne’, wa’ jéén” jnén’ hfiaan' ba'.
5Jééh’, 1a"jaa” la“jaa” jne’, jmeen’ 1a*koh” te' téé-
jne’ jmeen’.

6Jaa™ dsa” hi- ma mi~téé~ juu' kih' Dio hngg'
jmeey’ be” kih' hi~ ga’kwa” juu’, kway' miih~ he~
cha™ kiyh'.

7Ta” mi~gaa' hndh” hfiaah’. Sa”le” mi~kwah™ jne’
Dio. Jééh’, ja"ba” he~ jiiee™ jne’, la' kwaat™ choohn’

ka“ldh’. 8Dsa” hi~ jmee” 147jé" he™ ngii” jmi ngo’
kih', hi~ he” hee” ba’, he™ ja~ ba’ liyh". Pero dsa”
hi~ jmee” 14~ hngg' Jmi~1lle” kih' Dio, he™ la™ ba’
liyh™: he™ chaay~ tdd” kyaah” be” kih' Jmi~lle” kih'
Dio. 9Sa” wa’ hwaan  he™ jmee’ jne” he™ llu'. Jééh’,
lloo~ koo~ jmii'leh” jne’cha~ga'miih~ chermah’sa”
ga’hwaa’ jne’. 10 Wa’ jmee’ jne” he™ llu' jmah’ kih’
la"jéé" dsa",na'la” cha™ jmii". Hi" cha"ga'miih~ wa’
jmeen’ kih' ggh' jne” hi- ma~dsoo” dsé' kih' Dio.

Ga hih' Paa’juu' kih' dsa” chaa™ Galacia

11Jéé' da” hndh” ha™ koh” sa” kaah” hwéh” he~
ma~siin' miih~ kyah' hndh” kyaah” goon™ hiiiin™.
12 1.a%jéé” dsa” hi~ hnooh™ ha™ 1a~ jee” jay' llu'
chané dsa~kyaayh’,hi” he’na~ jah"jmee” bii'ggh”
jmi"ngo'kyah'hnéh”. Sa” tih~ dséy'juu' he™ ga“juu’
Cristo dsoh” hma~cru’, jééh” sa” hn(zmy' jeey’ wii’
kwaat™ kih' he™ ja-, he“ja™ ba’ ja~ ]meey la%ja~
kyah hnah”. 13 Dsa™ he’, ma’ke™ ga wih’ ]rm ngo'
kiyh', ni” 1aja” sa” h(zmy ley. He™ hnggy' wgh”
jmi"ngo’ kyah' hndh” mah' jméay" hiiii” kaah’, kih'
he” ma~laah' hndh” dsa™ kyaay'. 14 Pero jnd’, ni”
miih~ sa” jmé&an” hfiiin” jggh'. Kih' he™ ga’juu’
Jesucristo Dsa"jggh' jndn" dsoh” hma~cru, he™ ja~
ba’ na” jmee” chaan™ llu". Ta’la” kih' he™ ga“juu’
Jesus, heja~ 1a"jé" he™ cha™ hwa'la” mana-juu’
ba’ja”kin’, hi"ld‘ja  mo“so” cha”ga’he  hee”dsén"
kih'jmi“gyuu la”. 15Sa” kyee’ ni” miih~ cher'mah’
ga wih’jmi ngo'jnén o chermah’sa” ga“wih’. He"
ma-laa’ jne” jaa~ hi- hméé” hi~ ga’jmaéa’ Dio, he”
ja~ ba’ kyee” jnén’. 16La7jéé" hi” hgg™ juu'la”, wa’

hii” tii’ kiyh' hi® wa’ 1a"fiih” dsé' Dio kyaayh". Hi"
la“ja~ ka"1ah” kih' dsa™ Israel, hi~ laa' kyaa' Dio.
17Na'ta” cha'né’, sa” wa’ jmee” dsa~ jwiih' kin".
Ha~ koh” gwih'sa” kyen he™ ga’kwa” dsa” kin™ he~
la'lii” jmeen” ko~jgh” kyaah’ Jesus Dsa~jggh' jnén".
18 Pghn', wa’ mi~jaa’ Jesucristo Dsa"jggh' jnédn’
hnéh’. Wa'la'laja".

